
Pou Piblikasyon Imedya: 12/09/2024 GOUVENE KATHY HOCHUL

POU KLOTIRE SEMEN MOD LA, GOUVENE HOCHUL ANONSE PREMYE FAZ
SIBVANSYON KI SOTI NAN SANT INOVASYON MOD NEW YORK LA

Antrepriz demaraj yo, ti biznis yo, kiltivaté yo ak chécheé yo ka aplike pou jiska
10,000 dola nan finansman pou devilope pwojé ak teknoloji ki gen rapo ak fib apati
15 septanm

Endistri mod New York la anplwaye apepré 315,000 Nouyoké epi jenere plis pase
25 milya dola nan salé chak ane

Gouvéné Kathy Hochul selebre endistri mod New York ki renome nan lemonn ak wol li
nan kondwi ekonomi eta a nan konklizyon Semén Fashion New York la, epi jodi a te
anonse premye seri finansman ki soti nan Sant Inovasyon Fashion Eta New York la ki
pral lanse 15 septanm. Sant Inovasyon Mod la (Fashion Innovation Center), ki te kreye
ak finanse atrave Divizyon Syans, Teknoloji ak Inovasyon Empire State Development
(Division of Science, Technology and Innovation, NYSTAR), ap chéche elaji itilizasyon
fib animal, plant ak fib biyo-fabrike enouvlab nan endistri mod la, epi ranfose yon
ekosistéem ki rezistan soti nan fém rive nan mod nan tout Eta New York, ankouraje
inovasyon ak dirabilite nan sekte a.

"Pa gen anyen ki pi sinomim ak New York pase mod, epi endistri sa a jenere plis pase
25 milya dola pa ane nan salé pou Nouyoke k ap travay di yo", Gouvéné Hochul te
deklare. "Avék sibvansyon sa yo atravé Sant Inovasyon Mod la, nou ap travay ansanm
pou avanse solisyon inovan ak bati yon endistri ki pi dirab."

Prezidan, Direkté Egzekitif Jeneral ak Komisé Empire State Development lan,
Hope Knight, te deklare, "Sibvansyon sa yo ki pral bay nan Fashion Innovation Center
pral asire ke inovate aktyel ak alavni New York yo ap travay ansanm pou benefisye
alafwa endistri agrikilti ak mod la, epitou pou deviope yon ekonomi dirab ak vét."

Komisé Agrikilti Eta New York la, Richard A. Ball, te deklare, "Eta New York genyen
yon endistri agrikdl k ap mennen nan peyi a ki non selman ede mete manje sou tab nou
yo, men tou, pwodui fib dirab ak tekstil ki fét lokalman ki fome rad nou mete yo. Nan non
Depatman Agrikilti ak Mache (Department of Agriculture and Markets AGM), mwen

remesye Sant Inovasyon Mod la paske li te ede sipote kiltivaté ak fabrikan k ap travay di



yo ki se yon pati enpotan nan ekonomi agrikol divesifye New York ak inisyativ dirabilite
anviwonmantal yo. Nou fyé pou montre travay yo pandan Seméen Mod New York la."

Sant Inovasyon Mod la planifye pou bay sibvansyon jiska 10,000 dola ki ankouraje
inovasyon nan kat domén:

Pwodiksyon ak pwosesis agrikol

Nouvo Materyél ak Fabrikasyon

Inovasyon, Amelyorasyon ak Ekspansyon Teknoloji Fabrication ak Tekstil
Itilizasyon Materyél Dirab nan Mod la

Anplis finansman, benefisyé sibvansyon yo pral fé pati yon gwoup k ap resevwa konsey
nan men ekspé nan endistri yo, epi Ki pral gen aksé ak ekipman, enstalasyon ak 10t
resous pou avanse pwojé pa yo. Ou ka jwenn plis enfomasyo sou pwogram nan isit la
nan https://www.nyfic.org/apply.

An 2022, Gouveneé Hochul te anonse 10 milyon dola finansman Eta a pou Fashion
Innovation Center pou ankouraje yon apwoch kolaboratif pou itilize tekstil entelijan ak
dirab ki pwodui nan Eta New York yo. Sant Inovasyon Mod la gen ladan tou yon
Akseleraté Sant Inovasyon pou Mod Dirab (Sustainable Fashion Innovation Center
Accelerator), ki konsantre sou kreyasyon alténatif entelijan ak dirab ki rezoud pwoblém
endistri nan gwo echel, kreye djob vet, ankouraje tekstil ki soti nan eta a, epi sipdte mod
dirab.

Ane pase, Gouvéneé a te anonse ke yo seleksyone yon konsdsyom ki gen sis inivesite,
biznis, Kiltivate, lide endistri mdd yo, ak dganizasyon san bi likratif yo, ki te dirije pa
Rensselaer Polytechnic Institute, pou jere Sant Inovasyon Mod New York la.
Konsdsydom nan, ki gen katye jeneral li nan Rejyon Kapital la epi ki gen

ladann RPI, Fashion Institute of Technology (Enstiti Teknoloji Mdd), Hudson Valley
Textile Project (Pwojé Tekstil Hudson Valley), Field to Fiber (Soti nan Chan rive nan
Fib), SUNY Morrisville, ak Made X Hudson, pral f& rechéch pou ranfose misyon Sant
lan pou konstwi yon endistri mod ki pi entelijan, plis dirab.

Senaté Eta Michelle Hinchey te deklare, "Devlopman endistri soti nan fém rive nan tisi
k ap eméje nan New York la se yon opdtinite pou fé eta nou an tounen yon gwo
pwisans nan pwodiksyon tisi dirab — pwogré ekonomik ak klimatik pou kont li ta
revolisyoné. Sibvansyon sa yo atravé Sant Inovasyon Mod la se yon ogmantasyon
enteresan pou ede endistri k ap grandi sa a, epi nou ankouraje fémye nou yo ak ti biznis
yo pou aplike."

Manm Asanble Carrie Woerner te deklare, "Mwen te redije Lejislasyon sou Tekstik
New York la pou etabli endistri mdod New York |la nan tét dirabilite e mwen rekonesan
pou lidechip Gouvéné Hochul nan egzekisyon li. Sibvansyon pou ti biznis sa yo pral ede
kiltivate fib yo, transfomaté ak kreyate tekstil yo devlope biznis yo yon fason ki pi dirab
[& yo itilize pwodwi ki pwodui nan New York epi f& pwomosyon pou repitasyon endistri
mod moden eta nou an."

Vis Prezidan pou Rechéch nan Rensselaer Polytechnic Institute (Enstiti Politeknik
Rensselaer), Robert Hull, te deklare, "Nou kontan deske nou pémét vizyon New York
pou avanse nan tekstil entelijan ak dirab, epi nou apresye sipd Gouvené Hochul ak
Empire State Development pou akselere yon endistri kle. Atravé koperasyon inivésite
yo ak kominote ak endistri agrikol, tekstil ak mod, nou ka ede transfome mod dirab nan
Eta New York."

Endistri Mod nan Eta New York

Endistri Mod Eta New York responsab pou apepre 25 milya dola nan salé. Vil New York
- yon lidé endistri mod ki renome nan lemonn - jenere 20 milya dola nan salé chak ane
atravé sekté mod la. Eta a genyen 315,000 djob nan endistri mod la, ak 204,000 travay
ki baze nan Vil New York. Semén Mod nan Vil New York la jenere preske 900 milyon
dola nan enpak ekonomik, epi Vil New York genyen plis katye jeneral kreyaté ak
detayab mod pase nenpot 16t vil nan Etazini.

